
Í gjár gekk freistin hjá
Smyril Line fyri at fáa við-
urskiftini í sambandi við
byggingina av nýggju
Norrønu út.

Týska skipasmiðjan, sum
skal byggja nýggja ferða-
mannaskipið, hevur kravt
størri fíggjarliga trygd frá

Smyril Line, og fyri at
ganga hesum krøvum á
møti hevur Smyril Line
hækkað partapeningin við
125 milliónum.

Men feløgini, sum eru
sinnað at seta pening í fel-
agið, hava sett krøv um
afturgjaldingina av lánum,

og tað er hetta sum Smyril
Line skuldi fáa upp á pláss
í gjár.

Týska skipasmiðjan ætl-
ar at fara undir byggingina
av nýggjur Nørronu seinni í
ár, og skipið skal verða lið-
ugt í 2003.

Barok í Klaksvík
leggur seg eftir
teimum tilkomnu,
sum vilja hava eitt
sindur av stíli

BAROK
Eyðun Klakstein

Klaksvík: Hóskvøldið lat

Barok í Klaksvík upp. Tal-
an er um eina hugnaliga
pub, har nógv er gjørt burt-
ur úr innbúgvi og um-
hvørvi.

– Vit ælta okkum at halda
eitt ávíst støði, og vit vóna
sjálvandi, at fólk vilja hava
eitt slíkt tilboð, sigur Jon-
hard Larsen, sum rekur
staðið saman við pápa sín-
um.

Barok verður opið ger-
andisdagar, og um viku-
skiftini verður dansur. Í

fyrstu syftu verður talan
um plátuvendarar, men
møguleiki er eisini at hava
livandi tónleik.

Stórskíggin í Barok skal
eisini brúkast, og her verð-
ur fyrst og fremst hugsað
um at vísa fótbóltsdystir.

Barok hevur skeinkiloyvi
og ætlar eisini at bjóða
okkurt lætt til matna eisini.

Tað er trupult at fáa
pláss til allar bingj-
urnar, sum skulu
brúkast á vestara
havnaøki í Klaksvík

HAVNAØKI
Eyðun Klakstein

Klaksvík: Tørvur er á
meiri bingjuplássi á vestara
havnøki í Klaksvík, tí tað er
trupult at finna pláss til
allar bingjurnar, sum skulu

brúkast.
Hetta sigur stjórin á

Northern Fish Cold Storage
(NFCS), Anthonius Olsen,
við lokalblaðið Norðlýsið
fríggjadagin.

NFCS er frystihús, sum
landar og avgreiðir veiðina

hjá skipum til útflutning. Í
síðstu viku landaði Næra-
berg á virkinum, hesa vik-
una hevur Akraberg landað,
og harafturat útflytir virkið
eisini rogn.

– Vit eru í dýrastu neyð
við bingjuplássi, og bara
tað, at vit skulu flyta bingj-
ur aftur og fram, kostar
okkum pengar, sigur Anth-
onius Olsen við Norðlýsið.

Ætlanin er at byggja nýtt
virkið á vesta havnaøki, og
hetta virkið fer at taka nak-
að av verandi bingjuøki, og

tað heldur stjórin á NFCS
fer at gera virkini verri
kappingarfør, tí tað verður
so trongligt á havnaøkin-
um.

Byggja út í Ánunum

Klaksvíkar býráð hevur
fleiri ferðir viðgjørt havna-
viðurskiftini, og á seinasta
býráðsfundi varð avgjørt at
gera meiri við góðshavnina
í Ánunum – stutt norðan-
fyri Klaksvík.

Býráðið ætlar at fylla
5000 fermetrar afturat út,
og tað fer so at geva ein
samlað økið upp á umleið
11.000 fermetrar, sum
skulu brúkast sum góðs-
havn.

Borgarstjórin í Klaksvík
ásannaði í samabandi við
hesa avgerð, at neyðugt
verður at byggja út í Ánun-
um, tí tað er so trongligt á
vestara havnaøki.

Mangla bingjupláss

Barok latið upp

Barok í Klaksvík hevur nú latið upp, og talan er um eitt sera hugnaligt stað

Freistin var úti í gjár

Vøggan hevur hópin av nýggjum
lum á goymsluu

Sjálvandi hevur Inntech VVS
nó

ónina.

Dimmalætting 124.
árgangur, Sosialurin
68 árgangur, Dag-
blaðið 66. árgangur,
Norðlýsið 51. árgang-
ur og Oyggjatíðindi
24. árgangur.Fregnir
er komið á gøtuna. 1.
árgangur nr. 1. Viku-
blaðið, hvørs ódda-
grein liggur á sjálv-
stýrissíðuni, men
hvørs innihald annars
er óheft flokkspolit-
iskt liggur í sølubúð-
unum. Frískt og óspilt
og verður ikki ørvísi
enn tað sum verður
lagt í tað av tilfari í
framtíðini.

Jústinus Leivsson
Eidesgaard

24 ár eru ligin síðan ein
stórhending av slíkum slag
hendi í føroyska blaðheim-
inum, tá kom Oyggjatíðindi
fyrstu ferð á gøtuna,  prent-
að sum dagblað á vanligum

avíspappíri og í hesum tíð-
arskeiði eru fleiri bløð deyð,
ella liggja í dvala. 14. sep-
tember svevur, Tingakross-
ur svevur og Dagblaðið hev-
ur slept vanligum tíðinda-
flutningi. Hetta blað  er ein-
asta eftir av teimum gomlu
flokkspolitisku bløðunum,
sum enn stendur við gamla
setningin, at vera boðberi
hjá flokkinum.

Støddin á Fregnum er
sum á Dimmalætting og
fólkini á Fregnum hava
megnað at skapt eina sera
flotta útgávu, fyrsta útgáv-
an. Flott uppsettar greinar,
nógv luft, leikur við mynd-
um og skemtiligum spei-
semi í tekstinum.

Tørvur á slíkum blaði
Ábyrgdarblaðstjórin á
Fregnum, Sjúrður Skaale er
ikki nýggjur í føroyska
blaðheiminum, Hann hevur
starvast sum journalistur á
Sosialinum, Dimmu og í
sjónvarpinum. Hann hevur
eisini á heilt ungum árum
roynt seg sum myndamann
á Tingakrossi.

-Vit eru sera spentir at

vita, um marknaður er fyri
einum vikublaði í Føroyum.
Tað er eyðsýnt, at tørvur er á
tí. Vit fara at halda okkum
til evni, sum krevja drúgva
tíð at viðgerða og sum hini
bløðini ikki vanliga hava
stundir til at taka sær av,
sigur Sjúrður Skaale.

-Tilfarið í blaðnum er
óheft. Vit eru óheftir
flokkspolitiskt. Oddagrein-
in er á fullveldisleið og tað
halda vit er neyðugt. Odda-
greinarnar í Dimmu og
Sosialinum eru ikki á full-
veldisleið, so her er ikki
javnvág í, sigur Sjúrður
Skaale.

-Vit vera ikki málgagn
fyri nakran flokk. Tað er
rætt, at politikkarar hava
sett pening í blaðið, men av
teirri orsøk fáa teir ikki
ávirkan, sigur Sjúrður
Skaale.

Blaðið er sterkt peningal-
iga. Setningurin var at hava
eina millión í partapeningi
at byrja við, hetta mál er
ikki rokkið enn, men ikki er
langt á mál.

Ætlanin er ikki í fram-
tíðini at fara at geva Fregnir
út sum dagblað.

Fregnir - ein frísk nál 
í føroyska blaðheiminum

Sjúrður Skaale, blaðstjóri, troyttur, við fyrstu útgávuni av Fregnum.
Mynd: Jens Kr. Vang


